2018 წლის გეგმის შესრულება

2.3 საგარეო და უსაფრთხოების პოლიტიკა
კონფლიქტის მშვიდობიანი მოგვარება
მოკლევადიანი პრიორიტეტები
პრიორიტეტი: საქართველოს საზოგადოებაში იძულებით გადაადგილებულ პირთა მდგრადი ინტეგრირების მხარდაჭერისთვის შემდგომი ნაბიჯების გადადგმა (საკუთრების უფლება, დასაქმება, მიზანმიმართული  მხარდაჭერა).
აქტივობა: დევნილთა საარსებო წყაროების შექმნა/გაუმჯობესება, მათი ინფორმირება და ჩართვა შესაბამის სახელმწიფო პროგრამებში, საგანმანათლებლო შესაძლებლობების გაზრდა.
· [bookmark: _GoBack]„დევნილთა თვითდასაქმების ხელშეწყობის საგრანტო პროგრამის“ ფარგლებში 44-მა დევნილმა მიიღო საგრანტო დახმარება.
· საერთაშორისო ორგანიზაციებთან (USAID ZRDA პროექტი, ACF & GIZ) თანამშრომლობით სსიპ საარსებო წყაროებით უზრუნველყოფის სააგენტომ ადმინისტრაციულ საზღვრის მიმდებარედ მცხოვრები დევნილებს 15 სათბური გადასცა. ყოველი სათბურის ფართობია 240 მ2. ზემოხსენებული 15 ბენეფიციარი ამავდროულად „სოფლად სახლის“ პროგრამის ბენეფიციარია. ასევე, სააგენტომ 20 მეწარმე დევნილს გადასცა ბიზნესის გასაფართოებლად სუბსიდია. ყოველი ბენეფიციარი ვალდებულია დაასაქმოს მინიმუმ ერთი დევნილი ან ადგილობრივი მოწყვლადი პირი.
· „დევნილთა პროფესიული განათლების ხელშეწყობის პროგრამის“ ფარგლებში სსიპ საარსებო წყაროებით უზრუნველყოფის სააგენტომ ტრანსპორტირების ხარჯები დაფარა პროფესიულ სასწავლებლებში ჩარიცხული 286 დევნილისთვის. 
· საინფორმაციო კამპანიების ფარგლებში  ჩატარდა საინფორმაციო შეხვედრები რეგიონებში (10 შეხვედრა, 200-მდე ინფორმირებული დევნილი), გაიგზავნა მოკლეტექსტური შეტყობინებები დევნილებთან საარსებო წყაროების მიმართულებით მიმდინარე სახელმწიფო პროგრამებთან დაკავშირებით (2140214 შეტყობინება - 2018 წელს). ასევე, სააგენტომ შეარჩია, დაატრენინგა და ინფორმაციის გავრცელების პროცესში ჩართო 5 მოხალისე სამეგრელო-ზემო სვანეთის რეგიონში. აღნიშნული საინფორმაციო კამპანიის მეორე ეტაპისთვის სააგენტომ შეარჩია და დაატრენინგა 30 მოხალისე, რომლებმაც: ზუგდიდის, წალენჯიხის, გორის, კასპისა და ქარელის მუნიციპალიტეტებში 5000 - მდე დევნილ ოჯახს პირადად გააცნეს მიმდინარე და დაგეგმილი პროგრამების შესახებ ინფორმაცია. ასევე, სააგენტომ ჩაატარა საარსებო წყაროების ფორუმები დევნილთათვის. სულ ჩატარდა 2 ფორუმი წეროვანსა და მარნეულში. გარდა ამისა, დაიბეჭდა 5000 ფლაერი და 6000 საინფორმაციო ბროშურა სხვადასხვა სახელმწიფო პროგრამის შესახებ.
მიუხედავად მთავრობის ძალისხმევისა, დევნილთა გრძელვადიანი საცხოვრებლით უზრუნველყოფა რჩება გამოწვევად. დევნილთა 50%-ზე მეტს არ აქვს მიღებული საცხოვრებელი. ამასთან ერთად, სახელმწიფო საკუთრებაში არსებულ ობიექტებში შესახლებული დევნილები ხშირად არათანაბარ მდგომარეობაში ცხოვრობენ. აღსანიშნავია, რომ მათი განსახლება მთლიანად სახელმწიფო ბიუჯეტზე გახდა დამოკიდებული. აქვე უნდა აღინიშნოს, რომ შეზღუდული ბიუჯეტია გამოყოფილი დევნილთა საარსებო წყაროების უზრუნველყოფის მიმართულებით. ამ კუთხით აუცილებელია გაძლიერდეს დონორთა ჩართულობა.

